
				এই পাতাটির মুদ্রণ সংশোধন করা প্রয়োজন। 
গ্রন্থপরিচয় 48እ
না হয়ে আমার বােটে আমলাবর্গের সমাগম হল— তাতে করে সম্প্রতি গিরিবালাকে কিছুক্ষণের জন্ম অপেক্ষা করতে হল। তা হােক তবু সে মনের মধ্যে আছে।... আমি ভাবলুম এই তো আমি কোনাে উপকরণ না নিয়ে কেবল গল্প লিখে— নিজেকে নিজে সুখী করতে পারি।--
-ছিন্নপত্র
(बाल २४ उाg S७५१
... সাধনা পত্রিকায় অধিকাংশ লেখা আমাকে লিখিত হইত এবং অন্য লেখকদের রচনাতেও আমার হাত ভূরিপরিমাণে ছিল।
এই সময়েই বিষয়কর্মের ভার আমার প্রতি অৰ্পিত হওয়াতে সর্বদাই আমাকে জলপথে ও স্থলপথে পল্লীগ্রামে ভ্ৰমণ করিতে হইত— কতকটা সেই অভিজ্ঞতার উৎসাহে আমাকে ছােটাে গল্প রচনায় প্রবৃত্ত করিয়াছিল।
সাধনা বাহির হইবার পূর্বেই হিতবাদী কাগজের জন্ম হয়।... সেই পত্রে প্রতি সপ্তাহেই আমি ছােটাে গল্প সমালোচনা ও সাহিত্যপ্রবন্ধ লিখিতাম। আমার ছােটাে গল্প লেখার সূত্রপাত ঐখানেই । ছয় সপ্তাহকাল লিখিয়ছিলাম ।
সাধনা চারি বৎসর চলিয়ছিল। বন্ধ হওয়ার কিছুদিন পরে এক বৎসর ভারতীর সম্পাদক ছিলাম, এই উপলক্ষেও গল্প ও অন্যান্য প্রবন্ধ কতকগুলি লিখিতে হয়।--
—পদ্মিনীমোহন নিয়োগীকে লিখিত পত্র**
(b. 8-)
... আমার রচনায় যারা মধ্যবিত্ততার সন্ধান করে পান নি বলে নালিশ করেন তাদের কাছে * আমার একটা কৈফিয়ত দেবার সময় এল। . একসময়ে মাসের পর মাস আমি পল্পীজীবনের গল্প রচনা করে এসেছি। আমার বিশ্বাস এর পূর্বে বাংলা সাহিত্যে পল্পীজীবনের চিত্র এমন ধারাবাহিকভাবে প্রকাশ হয় নি। তখন মধ্যবিত্ত শ্রেণীর লেখকের অভাব ছিল না । তঁরা প্ৰায় সকলেই প্ৰতাপসিংহ বা প্রতাপাদিত্যের ধ্যানে নিবিষ্ট ছিলেন । আমার আশঙ্কা হয় একসময় গল্পগুচ্ছ বুর্জোয়া লেখকের সংসৰ্গদোষে অসাহিত্য বলে অস্পৃশ্য হবে। এখনই যখন আমার লেখার শ্রেণী:নির্ণয় করা হয় তখন এই লেখাগুলির উল্লেখমাত্র হয় না, যেন ওগুলির অস্তিত্বই নেই | জাতে ঠেলাঠেলি আমাদের রক্তের মধ্যে আছে তাই ভয় হয় এই আগাছােটাকে উপড়ে ফেলা শক্ত হবে ।-- -শ্ৰীনন্দিগোপাল সেনগুপ্তকে লিখিত পত্র**
[62 Sa8>]
...অসংখ্য ছোটাে ছোটাে লিরিক লিখেছি- বোধ হয় পৃথিবীর অন্য কোনো কবি এত লেখেন নি— কিন্তু আমার অবাক লাগে তোমরা যখন বল যে আমার গল্পগুচ্ছ গীতধর্মী। একসময়ে ঘুরে বেড়িয়েছি বাংলার নদীতে নদীতে, দেখেছি বাংলার পল্লীর বিচিত্র জীবনযাত্রা। একটি মেয়ে নীেকো করে শ্বশুরবাড়ি চলে গেল, তার বন্ধুরা ঘাটে নাইতে-নাইতে বলাবলি করতে লাগল, আহা, যে পাগলাটে মেয়ে শ্বশুরবাড়ি গিয়ে ওর কি না জানি দশা হবে। কিংবা ধরে একটা খ্যাপাটে ছেলে সারা গ্রাম দুষ্টুমির চােটে মাতিয়ে বেড়ায়, তাকে হঠাৎ একদিন চলে যেতে হল শহরে তার মামার কাছে। এইটুকু চােখে দেখেছি, বাকিটা নিয়েছি। কল্পনা করে। একে কি তোমরা গানজাতীয় পদাৰ্থ বলবে ? আমি বলব আমার গল্পে বাস্তবের অভাব কখনো ঘটে নি।
১৪ দ্রষ্টব্য ; রবীন্দ্রনাথ, ‘আত্মপরিচয়, পরিশিষ্ট ১৫ “সাহিতাবিচার”, “কবিতা” আষাঢ় ১৩৪৮ । দ্রষ্টব্য ; রবীন্দ্রনাথ, "সাহিত্যের স্বরূপ

